
 

SKEDA E GJYKIMIT NË TRE SHKALLË 

 

Kolegji Administrativ i Gjykatës së Lartë, i përbërë nga: 

Xhezair ZAGANJORI  - Kryesues 

Evelina QIRJAKO  - Anëtar 

Medi BICI   - Anëtar 

   

Në datën  08.10.2015, mori në shqyrtim në Dhomën e Këshillimit çështjen administrative me nr. 1121-02612-00-

2013 akti që iu përket palëve: 

 

PADITËS: Sulejman Elezi 

I PADITUR: Drejtoria e Përgjithshme e Agjensisë së Trajtimit të Kredive, pranë Ministrisë së Financave 

OBJEKTI: Detyrimin e të paditurit ATK të më dëmshpërblejë: 

Me pagën e 1 viti për zgjidhjen e menjëhershme të pajustifikuar të     kontratës së punës. Me 2 muaj pagë për 

mosrespektim të afatit të njoftimit. Me 2 muaj pagë për mosrespektim të procedurave për zgjidhjen e    

marrëdhënieve të punës. Me 1 muaj e 15 ditë pagë për shpërblim për vjetërsi në punë. Me pagën e 21 ditëve për 

pushimet e pa marra në vitin 2010. 

BAZA LIGJORE: Nenet 21, 140, 141, 143, 144, 145, 146 të Kodi Punës, i  ndryshuar me ligjin nr.8085, datë 

13.03.1996 dhe ligjin nr.9125, datë 29.07.2003,  si dhe nenet 31, 32/a, 153, 154 dhe 155 të K.Pr.Civile. 

 

Gjykata e Rrethit Gjyqësor Tiranë, me vendimin nr.6840, datë 02.07.2012 ka vendosur: 

Pranimin pjesërisht të kërkesëpadisë. Detyrimin e të paditurit Drejtoria e Përgjithshme e Agjencisë të Trajtimit të 

Kredive t`i paguaj paditësit Sulejman Elezi si dëmshpërblim pagën e 12 muajve punë për shkak  të zgjidhjes të 

menjehershme të pajustifikuar të kontratës së punës. Detyrimin e të paditurit Drejtoria e Përgjithshme e Agjencisë të 

Trajtimit të Kredive t`i paguaj paditësit Sulejman Elezi si dëmshpërblim pagën e 2 muajve punë për shkak të 

mosrespektimit të afatit të njoftimit për zgjidhjen e kontratës së punës. Detyrimin e të paditurit Drejtoria e 

Përgjithshme e Agjencisë të Trajtimit të Kredive t`i paguaj paditësit Sulejman Elezi si dëmshpërblim pagën e 2 

muajve punë për shkak të mosrespektimit të procedurës së zgjidhjes së kontratës së punës. Detyrimin e të paditurit 

Drejtoria e Përgjithshme e Agjencisë të Trajtimit të Kredive t`i paguaj paditësit Sulejman Elezi si dëmshpërblim për 

vjetërsi në punë pagën e 1 (një) muaji e 15 (pesëmbëdhjetë) ditëve punë. Si pagë referuese të merret paga e fundit e 

paditësit në vlerën 55.000 (pesëdhjetë e pesë mijë) lekë në muaj. Rrëzimin e pjesës së fundit të objektit të padisë. 

  

Gjykata e Apelit Tiranë, me vendimin nr.1209, datë 23.05.2013 ka vendosur: 

Lënien në fuqi të vendimit nr.6840, datë 02.07.2012 të Gjykatës së Rrethit Gjyqësor Tiranë. 

 

Kundër vendimit të  mësipërm ka paraqitur rekurs pala e paditur Agjencia e Trajtimit të Kredive, e cila 

kërkon: Ndryshimin e vendimit nr. 1209, datë 23.05.2013 të Gjykatës së Apelit Tiranë dhe vendimit nr. 6840, datë 

02.07.2012 të Gjykatës së Rrethit Gjyqësor Tiranë... 

 
*** 

Kolegji Administrativ i Gjykatës së Lartë, duke u bazuar në nenin 63/ e dhe dh të ligjit nr.49, datë 03.05.2012 “Për 

Organizimin dhe Funksionimin e Gjykatave Administrative dhe Gjykimin e Mosmarrëveshjeve Administrative”...... 

 

V E N D O S I 

 

1. Lënien në fuqi të vendimit nr.1209, datë 23.05.2013 të Gjykatës së Apelit Tiranë, përsa i përket 

mosrespektimit të procedurës së zgjidhjes së kontratës së punës nga punëdhënësi. 

2. Ndryshimin e vendimit nr.6840, datë 02.07.2012 të Gjykatës së Rrethit Gjyqësor Tiranë dhe vendimit 

nr.1209, datë 23.05.2013 të Gjykatës së Apelit Tiranë dhe rrëzimin e kërkesëpadisë për pjesët e tjera të saj. 

        

  U shpall në Tiranë, me datë  08.10.2015 

  Nr. 11241-02612-00-2013 Regj.Themeltar 

Nr. 00 - 2015 - 3896 Vendimi (540) 

